
Donostia, 2019ko irailaren 20a

IDAZKARI NAGUSIARI

KONTROL MOZIOA, ILLUNBEKO INSTALAZIOEN ERABILEREI BURUZKOA

Elkarrekin  Donostia  udal  taldeko  zinegotzi  Marta  Huarte  Pañok,  Udalbatzaren  Araudi

Organikoaren  98.  artikulua  oinarri,  MOZIO hau  aurkezten  du,  Ogasun  Batzordean  egindako

interpelazioaren ondorioz, OSOKO BILKURAN EZTABAIDATZEKO.

                                                                    JUSTIFIKAZIOA

Animalien babesa,  defentsa eta ongizatearen errespetua gure Udal  Taldean lantzen ditugun

printzipioak  dira,  eta  garrantzi  handia  ematen  diegu. Animalien  defentsarako  ekimenak

babesten  ditugu,  eta  tauromakia  horien  antitesia  da,  sufrimendu  izugarria  eragiten  baitie

zezenei. Donostiako Udalak, beste urtebetez, zezenketen beste aste bat baimendu du, gizartea

horren aurka egon arren. Hogeita  lau zezen hil  dira  odolustuta Aste  Nagusian. Zezenketara

joandakoen  kopurua  gutxieneko  historikoetan  dago. Zezenketen  festa  funts  publikoei  esker

mantentzen  da. Ez  da  Donostiako  balio  kultural  bat,  ezta  herritarren  gehiengoarena  ere.

Gogoratu behar dugu, herritarren pertzepzioari buruzko azken inkestaren arabera, donostiarren

% 71 udal baliabideak edo instalazioak zezenketetara bideratzearen aurka daudela eta gainera

Donostia Antitaurina Orain plataformak 10.000 sinadura jaso zituela gai horri buruzko kontsulta

bat egiteko. Kontsulta hura Auzitegi Gorenak debekatu zuen.

Hiriaren bizitza publikoan parte hartzeko eta erabakiak hartzeko herritarren gaitasunak subjektu

arduratsuen  eta  konprometituen  sorreran  laguntzen  du. Donostiak  inteligentzia  kolektiboari

erabakiak hartzean ahotsa ematen dion hiri bat izan behar du; zentzua eman behar zaie oso

modu arinean erabilitako kontzeptuei. Gainera, gero eta gehiago dira animaliei tratu txarrak

ematearen  kontra  agertzen  diren  herritarrak. XXI.  mende  betean,  ezin  da  onartu  zezenen,

zekorren, idiskoen eta bestelako animalien kontrako krudelkeria ikuskizun bihurtzea, eta botere

publikoek ikuskizun hori normalizatzea, diruz laguntzea eta sustatzea. Zezenketen indarkeriazko

estimulura ohitu eta haren eraginpean jarriz gero, deshumanizatu, gogortu eta aberetu egiten

dira pertsonak.

Europako legediak  esplizituki  onartzen du animaliak  izaki  sentikorrak  direla,  eta  helburutzat

finkatzen du haien alferrikako oinazea eta sufrimendua saihestea. Gizarteak animalien tratuari

eta beharrei buruzko kontzientzia gero eta handiagoa du, eta argi adierazi du, gainera, animaliei

eginiko abusuen kontra dagoela.  NBEk, Haurren Eskubideen Batzordearen bitartez, Espainiako

Estatuari eskatu zion debeka ziezaiela 18 urte baino gutxiagoko gazteei zezenketetara joatea,

tauromakiaren  ondorio  kaltegarrietatik  babestu  behar  zirela  iritzita. Hala,  haur  eta  nerabe

guztiek  beren garapen fisiko,  mental,  moral  eta  sozialerako  bizi  maila  egokia  izateko  duten

eskubidea  jasotzen  da. Hori  horrela,  agerian  geratu  da  erakundeek  neurriak  hartu  behar

dituztela babes hori bermatzeko.

Alkateari horri buruzko interpelazioa egin genion batzordean, eta hark adierazi zuen zezenketa

kultur ondare bat dela, administrazio publikoek –Donostiako Udala barne– sustatu beharrekoa;

horrez gainera, adierazi zuen “lege esparrua dena dela” eta ia ezdeusa dela Udalak jarduteko

duen tartea.

Bestalde, adierazi zuen, beste erabilera batzuk bilatu nahi dituztela Illunberako eta lan egingo

dutela helburu hori lortzeko. Gure udal taldeak hitz horiek ekintza bihurtzea nahi du. Herritarrek

merezi dute gune horien erabilerari buruzko ahotsa izatea, eta udal gobernuak parte hartzeko

bideak zehaztu beharko lituzke gizarteari hitza eman ahal izateko.

                                                       

KONTROL MOZIOA

1.  Donostiako Udalbatzak hertsatuki  eskatzen dio gobernu taldeari  berrikus dezala Illunbeko

erabilerei buruzko irizpidea eta azter ditzala instalazio horietarako beste aukera batzuk.

2.  Donostiako  Udalbatzak  hertsatuki  eskatzen  dio  gobernu  taldeari  sustatu  eta  ahalbidetu

ditzala partaidetza bidezko politikak, herritarrek hirian zezenketak egiteari buruz erabakitzeko

aukera izan dezaten.

3. Donostiako Udalbatzak hertsatuki eskatzen dio gobernu taldeari, NBEk adierazitakoa aintzat

hartuta, debeka diezaiela 18 urtetik beherakoei zezenketetan parte hartzea.

4. Donostiako Udalbatzak hertsatuki eskatzen dio gobernu taldeari susta ditzala animaliei tratu

bidezko eta etiko bat emateari buruzko kontzientziazio kanpainak.

Sinatua: Marta Huarte Paño

Irabazi Donostia taldeko zinegotzia

                                                                                                                        

Por  todo  ello, presentamos la siguiente:

MOCIÓN DE CONTROL

1. ,jhljhlkj



Grupo Político ELKARREKIN DONOSTIA (Podemos / Ezker Antiza-IU / Equo Berdeak) Talde Politikoa

Ijentea, 1, 20003 Donostia / San Sebastián
Tel. 943481717 -

2. El  Plados  de  llenado  actueno  del  Ayuntamiento  de  Donostia  /  San  Sebastián  insta  al

Gobierno municipal a optimizar la recogida de residuos en función de los resultales.

3. El  Pleno  del  Ayuntamiento  de  Donostia  /  San  Sebastián  insta  al  Gobierno  municipal  a

desarrollar una campaña de i

Fdo.: Marta Huarte

Concejala del Grupo Municipal Elkarrekin Donostia


